
Lara die
geel skilpadbesie



Lara, die skilpadbesie, is ’n spesiale besie.

Anders as al haar maats, het sy heldergeel

vlerke.



Almal is dol oor haar geel vlerke.

Elke oggend groet Saartjie 

Skoenlapper vir Lara, en Basie 

Bidgogga waai altyd vir haar. 



Selfs Solly, die stuurs spinnekop, 

is bly om haar te sien.

By die skool speel Lara 

met baie maats.



Maar Lara wil soos die ander 

skilpadbesies wees.

“Ek wens ek het rooi vlerke soos jy gehad,

Mamma,” huil sy.



Toe, eendag, om haar op te kikker, verf 

Lara se mamma haar vlerke helderrooi.



Die volgende oggend 

groet niemand vir Lara op

pad skool toe nie.



En toe sy by die skool kom, sê nie een van haar maats vir haar hallo nie.



Niemand sien haar nuwe rooi vlerke 

raak nie, totdat Juffrou Miya haar 

raaksien en sê: “Lara, jy het jou 

pragtige geel vlerke geverf!”

Lara sit heeltemal alleen. 



Lara se klasmaats is geskok. 

“Jou geel vlerke is spesiaal!”

“Dis uniek!”

“En raar!” sê hulle.



“Lara,” sê Juffrou Miya, “jou geel vlerke 

is wat van jou maak wie jy is – soos 

Sipho se kol en Sally se bene.”



Toe sy by die huis kom, gaan bad Lara 

en skrop tot haar goue vlerke blink. 

“Ek gaan nooit weer my vlerke verf nie!” 

dink sy. “Behalwe dalk een of twee keer …”



… om dit pers te maak… of iets 

anders wat mooi is. Maar nooit vir 

altyd nie, en net vir die pret.”






